
Ba Exelénsia Ministru Defeza no Seguransa Jose Agustinho Somotxo, 
parseiru governu lokál no nasionál sira, membru komunidade sira, no klaru, 
Navál Estadus Unidus nia Seabees. Bondia. 
 
Ha’u haksolok tebes mai iha ne’e ohin ho imi hotu ba inagurasaun ofisiál 
ba Unidade Polísia Marítima nia ponte-kais foun bar ró kiik. 
 
Ponte-kais ne’e rezultadu hosi parseria iha tempu naruk no susesu entre 
Estadus Unidus no Timor-Leste. Ha’u sente haksolok tebes ho ita-nia 
susesu koletivu ne’e no ha’u hein ba oin haree susesu barak liu tan iha 
futuru. 
 
Ha’u hakarak agradese ba Ministériu Defeza no Seguransa, Unidade Polísia 
Marítima PNTL nian,  Underwater Construction Team TWO, NMCB 4, no 
parseiru sira hotu ne’ebé kolabora ona iha esforsu furak ida ne’e. 
 
Ponte-kais ne’e sei hadi’ak liu tan programa treinamentu operasaun sira ho 
embarkasaun kiik ka ró kiik, organiza hosi Navál Estadus Unidus nia 
Servisus Investigasaun Kriminál (NCIS). Ne’e mós sei hadi’ak liu tan ró 
nia operasaun sira, responde ba problema seguransa sira, no patrulla iha 
Dili no rotas marítima sira iha Kosta Norte. 
 
Ponte-kais ne’e utiliza materiál sira ne’ebé dezeña no fabrika iha Estadus 
Unidus. Aleinde ne’e, materiál sira ne’e sei karun liu tan dala rua se karik 
kontratór privadu ida maka kompleta obra ne’e. 
 
Projetu ne’e mós ida hosi projetu konstrusaun militár oituan ne’ebé hetan 
finansiamentu hosi Ministériu Negósiu Estranjeiru Estadus Unidus no 
Departamentu Defeza Estadus Unidus nian. Ne’e marka susesu istóriku ba 
ema hotu ne’ebé envolve. 
 
Ami hein atu bele servisu ho F-FDTL, UPM PNTL, no parseiru sira seluk 
hodi dezenvolve liu tan projetu sira hanesan ne’e iha futuru, ne’ebé 
benefisia povu Timorense no Amerikanu. 
 
Parabéns ba ami-nia parseiru sira no belun sira hotu, no obrigada permite 
ona ha’u ohin hodi fahe susesu furak ne’e ho imi.               

	  


